КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

2012 воӧ видз-му овмӧс тӧвар вӧчысьяслы видз-му овмӧс производстволӧн шӧр туйвизьяс серти, кутшӧмъяс сьӧмӧн могмӧдсьӧны субсидияясӧн федеральнӧй сьӧмкудйысь, канмусянь отсӧг сетан пӧрадок йылысь

      Медым збыльмӧдны «2012 во вылӧ да 2013 да 2014 воясся планӧвӧй кадколаст вылӧ федеральнӧй сьӧмкуд йылысь» Федеральнӧй оланпаслысь 7 статья, «2008-2012 вояс вылӧ видз-му овмӧс сӧвмӧдан да видз-му овмӧс прӧдукция, сырьё да сёян-юан рынокъясӧн  веськӧдлан канму уджтас йылысь» Россия Федерацияса Веськӧдлан котырлысь 2007 во сора тӧлысь 14 лунся 446 №-а шуӧм збыльмӧдӧм могысь, Коми Республикаса Веськӧдлан котыр шуис:

      1.  Вынсьӧдны 2012 воӧ видз-му овмӧсса тӧвар вӧчысьяслы видз-му овмӧс производстволӧн медшӧр туйвизьяс кузя, кутшӧмъяс сьӧмӧн могмӧдсьӧны субсидияӧн федеральнӧй сьӧмкудйысь, канмусянь отсӧг сетан пӧрадок содтӧдын индӧм серти.

    2. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь А.А. Буровлы.

          3. Тайӧ шуӧмыс вынсялӧ сійӧс примитан лунсянь.

Коми Республикаса Юралысь                                       В.Гайзер

Сыктывкар

2012 вося тӧвшӧр тӧлысь 30 лун

20 №

ВЫНСЬӦДӦМА

Коми Республикаса Веськӧдлан котырлӧн

2012 во тӧвшӧр тӧлысь 30 лунся 20 №-а шуӧмӧн

 (содтӧд)

2012 воӧ видз-му овмӧс тӧвар вӧчысьяслы видз-му овмӧс производстволӧн медшӧр туйвизьяс кузя, кутшӧмъяс сьӧмӧн могмӧдсьӧны субсидияӧн федеральнӧй сьӧмкудйысь,  канмусянь отсӧг сетан
 ПÖРАДОК  
       1. Тайӧ Пӧрадокыс индӧ, кыдзи 2012 воӧ сетны видз-му овмӧс тӧвар вӧчысьяслы, аспом подсобнӧй овмӧс нуӧдысь гражданаысь кындзи (водзӧ – видз-му овмӧс тӧвар вӧчысьяс), видз-му овмӧс производстволӧн медшӧр туйвизьяс кузя, кутшӧмъяс сьӧмӧн могмӧдсьӧны субсидияясӧн федеральнӧй сьӧмкудйысь,  канмусянь отсӧг (водзӧ лӧсялӧмӧн - канмусянь отсӧг, субсидияяс), мый арталӧма «2006-2010 вояс вылӧ да  2013 вося кадколаст вылӧ видз-му овмӧс муяслысь да агроландшафтлысь, кыдзи  Россиялӧн национальнӧй эмбур вынсӧ видзӧм да бурмӧдӧм» торъя мога федеральнӧй  уджтас йылысь» Россия Федерацияса Веськӧдлан котырлӧн 2006 во урасьӧм тӧлысь 20 лунся 99 №-а шуӧмӧн, «Федеральнӧй сьӧмкудйысь Россия Федерацияса субъектъяслӧн сьӧмкудъяслы племеннӧй скӧт  видзӧм вылӧ субсидия юклан да сетан правилӧяс вынсьӧдӧм йылысь» Россия Федерацияса Веськӧдлан котырлӧн  2009 во тӧвшӧр тӧлысь 31 лунся 79 №-а шуӧмӧн, «Федеральнӧй сьӧмкудйысь Россия Федерацияса субъектъяслӧн сьӧмкудъяслы ыж, войвывса кӧр да табунӧн вӧв видзӧм вылӧ субсидия сетан правилӧяс вынсьӧдӧм йылысь» Россия Федерацияса Веськӧдлан котырлӧн  2010 во ӧшым тӧлысь 20 лунся 1069 №-а шуӧмӧн, «Федеральнӧй сьӧмкудйысь Россия Федерацияса субъектъяслӧн сьӧмкудъяслы быдмӧг быдтан торъя юкӧнувъяслы отсалӧм могысь субсидия сетан правилӧяс вынсьӧдӧм йылысь» Россия Федерацияса Веськӧдлан котырлӧн  2010 во ӧшым тӧлысь 29 лунся 1174 №-а шуӧмӧн.

     2. Видз-му овмӧс тӧвар вӧчысьяслы канмусянь отсӧг сетсьӧ татшӧм туйвизьяс кузя:

            а) химизация эмбур ньӧбӧм вылӧ видзӧм сьӧмысь компенсация;

            б) племенӧй скӧт видзӧмлы отсӧг сетӧм;

       в) войвывса кӧр видзӧмын отсӧг сетӧм;

       г) быдмӧг быдтӧмын торъя юкӧнувлы отсӧг сетӧм.

         3. Химизация эмбур ньӧбӧм вылӧ видзӧм сьӧм вылӧ субсидия сетсьӧ видз-му овмӧс тӧвар вӧчысьяслы, кодъяслӧн эм видз-му овмӧс быдмӧг кӧдзӧм вылӧ вынсьӧдӧм муяс, мыйяслысь лыддьӧгсӧ урчитӧ Россия Федерацияса видз-му овмӧс министерство Россия Федерацияса видз-му овмӧс министерствоӧн вынсьӧдӧм видз-му овмӧс быдмӧгъяс кӧдзӧм вылӧ вынсьӧдӧм муяслӧн 1 гектар вылӧ ставка серти.

          4.  Племеннӧй скӧт видзӧм вылӧ субсидия сетсьӧ ставкаяс серти, мый вынсьӧдӧма Коми Республикаса видз-му овмӧс да сёян-юан министерствоӧн:

а) видз-му овмӧс тӧвар вӧчысьяслы, кодъясӧс пыртӧма Коми Республикаса Веськӧдлан котырлӧн корӧм серти Россия Федерацияса видз-му овмӧс министерствоӧн вынсьӧдӧм лыддьӧгӧ, - видз-му овмӧс племеннӧй энь скӧт видзӧм вылӧ вонас 1 условнӧй юр вылӧ ставка серти (йӧла скӧт видзӧмын – 1 мӧс вылӧ арталӧмӧн, кодi вайис отчётнӧй финансӧвӧй воын ловъя куканьӧс).

Видз-му овмӧс племеннӧй энь скӧт юр лыд  условнӧй юр лыдӧ вуджӧдӧм вылӧ коэффициентъяссӧ урчитӧ Россия Федерацияса видз-му овмӧс министерство;

б) видз-му овмӧс пемӧсъясӧс искусственнӧя тырсьӧдан организацияяслы, кутшӧмъясӧс пыртӧма Коми Республикаса Веськӧдлан котырлӧн корӧм серти Россия Федерацияса видз-му овмӧс министерствоӧн вынсьӧдӧм лыддьӧгӧ, - племеннӧй бык-производительясӧс видзӧм вылӧ, кодъясӧс видлалӧма потомстволӧн качество серти либӧ тайӧ качествосӧ донъялӧны на, 1 юр вылӧ  ставка серти.

5. Войвывса кӧр видзӧм да табунӧн вӧв видзӧм вылӧ субсидияяс сетсьӧны  видз-му овмӧс тӧвар вӧчысьяслы войвывса кӧръясӧс видзӧм вылӧ ӧнія финансӧвӧй во заводитчӧм вылӧ тайӧ скӧт юр лыд арталӧмӧн,  Федеральнӧй канму статистика службалӧн сетӧм лыдпасъяс серти.

Войвывса кӧр видзӧм вылӧ субсидия сетiгӧн вӧдитчӧны татшӧм формулаӧн:

кӧнi:

Ci – субсидия, мый сетсьӧ і  видз-му овмӧс тӧвар вӧчысьлы, шайт;

V – сьӧм ыджда, мыйта сетӧны федеральнӧй сьӧмкудйысь Коми Республикаса республиканскӧй сьӧмкудлы войвывса кӧр видзӧм вылӧ, шайт;

ОП – Коми Республикаса видз-му овмӧс тӧвар вӧчысьяслӧн войвывса кӧр юр лыд, кутшӧмӧс сетӧ лыдпасъясӧн Федеральнӧй канму статистика служба ӧнія финансӧвӧй во заводитчӧм вылӧ, юр лыд;

Пi – i видз-му овмӧс тӧвар вӧчысьлӧн войвывса кӧр юр лыд, кутшӧмӧс сетӧ лыдпасъясӧн Федеральнӧй канму статистика служба ӧнія финансӧвӧй во заводитчӧм вылӧ, юр лыд.

6. Быдмӧг быдтан торъя юкӧнувъяслы отсалӧм вылӧ субсидияяс сетсьӧны видз-му овмӧс тӧвар вӧчысьяслы ставка серти, мый урчитӧма Россия Федерацияса видз-му овмӧс министерствоӧн:

а)  видз-му овмӧс  культуралысь элитнӧй  кӧйдыс ньӧбӧм вылӧ элитнӧй кӧйдыс вӧдитӧмлы отсӧг сетӧмын могъяс олӧмӧ пӧртігӧн, Россия Федерацияса видз-му овмӧс министерствоӧн вынсьӧдӧм лыддьӧг серти элитнӧй кӧйдыс россияса вӧчысьяслысь да кӧйдыс дасьтан заводъяслысь 1 тонна кӧйдысысь либӧ 1 кӧдзан кӧйдыс единицаысь (кӧйдыс кӧдзан норма – гектар вылӧ штука) ставка серти;

б) Ылi Войвыв да сыкӧд ӧткодялӧм районъясын  кӧрым культура быдтӧм вылӧ кӧйдыс вайӧм могысь, кытчӧ пырӧ  вынтӧм муясын быдмӧг прӧдукция быдтӧм вылӧ, сы лыдын:

Ылi Войвыв районъясын да сыкӧд ӧткодялӧм местаясын, кӧнi оз быдтыны кӧйдыс вӧр-ва да климат условиеяс понда, мыйяслысь лыддьӧгсӧ  вынсьӧдӧма Россия Федерацияса видз-му овмӧс министерствоӧн, кӧрым культура быдтӧм могысь Россия Федерацияса видз-му овмӧс министерствоӧн вынсьӧдӧм лыддьӧг серти,  ставка кузя, мый арталӧма  кӧйдыс ньӧбӧм вылӧ да сійӧс вайӧм вылӧ рӧскодысь прӧчентын;

омӧль муяс локтан во кежлӧ урожай босьтӧм вылӧ дасьтӧм могысь, 1 гектар гӧрӧм му вылӧ ставка серти.

7. Тайӧ Пӧрадоклӧн  3-6 пунктъясын индӧм субсидия босьтӧм могысь  видз-му овмӧс тӧвар вӧчысьяс сетӧны Коми Республикаса видз-му овмӧс да сёян-юан министерствоӧ  колана субсидияяс йылысь справка-рӧштшӧт (водзӧ – справка-рӧштшӧт) да документъяс  Коми Республикаса видз-му овмӧс да сёян-юан министерствоӧн  индӧм  лыддьӧг серти  да кадколастӧ.

8. Коми Республикаса видз-му овмӧс да сёян-юан министерство видз-му овмӧс тӧвар вӧчысьяссянь тайӧ Пӧрадокса 7 пунктын пасйӧм документъяс сетан лунсянь 15 уджалан лунӧн видлалӧ сетӧм документъяссӧ, эскӧдӧ справка-рӧштшӧтъяс да сетӧ индӧм справка-рӧштшӧтъяссӧ Федеральнӧй казначействолӧн Коми Республикаын веськӧдланiнӧ субсидия вуджӧдӧм вылӧ мынтысян документъяскӧд ӧтув колана ногӧн оформитӧмӧн, субсидия быд босьтысь кузя либӧ ыстӧ видз-му овмӧс тӧвар вӧчысьяслы субсидия сетӧмын ӧткажитан йылысь юӧртӧм, субсидияяс сетӧмын ӧткажитан помкаяс  гӧгӧрвоӧдӧмӧн.

9. Субсидия сетӧмын  ӧткажитӧмлы подувнас лоӧ:

а) тайӧ Пӧрадок серти субсидия босьтӧм вылӧ видз-му овмӧс тӧвар вӧчысьӧн инӧдтӧм документъяс сетӧм;

б) тайӧ Пӧрадоклӧн 7 пунктын вайӧдӧм документъяссӧ абу тырвыйӧ сетӧм;

10. Видз-му овмӧс тӧвар вӧчысь, кодлы воис субсидия сетӧмын ӧткажитӧм юӧртӧм, вермӧ выль пӧв шыӧдчыны тайӧ Пӧрадоклӧн 9 пунктса «б» подпунктӧн артыштӧм эрдӧдӧм тырмытӧмторъяс бырӧдӧм бӧрын да тайӧ Пӧрадокса 7 пунктӧн урчитӧм кадколастӧ.

11. Рӧскод вылӧ  сьӧмсӧ сетӧ Коми Республикаса видз-му овмӧс да сёян-юан министерство  справка-рӧштшӧтъяс серти, кутшӧмъясӧс сетӧма Коми Республикаын Федеральнӧй казначействолӧн веськӧдланiнӧ, да документъяс серти сiйӧ лыддьӧг кузя, мый индӧма тайӧ Пӧрадоклӧн 7 пунктын, сьӧмкуд ассигнование ыджда, мый торйӧдӧма  тайӧ могъяс вылӧ  Коми Республикалы ӧчереднӧй финансӧвӧй во вылӧ.

12. Канмулӧн отсӧг вылӧ федеральнӧй сьӧмкудйысь сетӧм субсидия вуджӧдсьӧ Коми Республикаса видз-му овмӧс да сёян-юан министерстволӧн лицевӧй тшӧт вылысь, мый восьтӧма  Федеральнӧй казначействолӧн Коми Республикаса веськӧдланiнын, быд квартал видз-му овмӧс тӧвар вӧчысьяслӧн тшӧтъяс вылӧ  отчётнӧй кварталлӧн локтан тӧлысься 25 лунысь оз сёрджык тайӧ Пӧрадоклӧн 7 пунктын индӧм документъяс подув вылын.

13.  Канмулӧн отсӧг вылӧ федеральнӧй сьӧмкудйысь сетӧм сьӧм лоӧ торъя могаӧн да сiйӧс оз позь видзны  мӧд мог вылӧ.

Федеральнӧй сьӧмкудйысь  сьӧм тшӧт весьтӧ босьтӧм субсидия мӧд мог вылӧ видзӧмысь кыскӧны кывкутӧмӧ  Россия Федерацияса оланпастэчас серти.

14. Тайӧ Пӧрадок олӧмӧ пӧртӧм могысь Коми Республикаса видз-му овмӧс да сёян-юан министерствоӧн примитӧм нормативнӧй инӧда актъяс урчитӧм ногӧн сетсьӧны Коми Республикаса видз-му овмӧс да сёян-юан министерстволӧн «Öтуввез» юӧра - телекоммуникационнӧй сайтын найӧс  примитан лунсянь 3 уджалан лун чӧжӧн.

Исп. А.Шомысова, 7843 зн.

